
				এই পাতাটির মুদ্রণ সংশোধন করা প্রয়োজন। 
আছেন? আপাতত মাসে পঞ্চাশ টাকা ও বাসস্থান। অপুর নিকট। ইহা একেবারে অপ্রত্যাশিত। ভাবিয়া দেখিল, হাতে আনা দশেক পয়সা মাত্র অবশিষ্ট আছে, উহারা অবশ্য যতই আত্মীয়তা দেখান, গান ও কথকতা করিয়া চিরদিন তো এখানে কাটানো চলিবে না ? আশ্চর্যের বিষয়, এতদিন কথাটা আদৌ। তাহার মনে উদয় হয় নাই যে কেন !
মিঃ রায়চৌধুরীর বাংলো প্রায় মাইল কুড়ি দূর। তিনদিন পরে ঘোডা ও লোক আসিল। অবনীবাবু ও তঁাহার স্ত্রী অত্যন্ত দুঃখের সহিত তাহাকে বিদায় দিলেন। পথ অতি দুৰ্গম, উমেরিয়া হইতে তিন মাইল উত্তর-পশ্চিমদিকে গেলেই ঘন জঙ্গলের মধ্যে ডুবিয়া যাইতে হয়। দুই-তিনটি ছোট ছোট পাহাড়ী নদী, আবার ছোট ছোট ফার্ন ঝোপ, ঝরণা-একটার জলে অপু মুখ ধুইয়া দেখিল জলে গন্ধকের গন্ধ। পাহাডিয়া করবী ফুটিয়া আছে, বাতাস নবীন মাদকতায় ভরা, খুব স্নিগ্ধ, এমন কি যেন একটু গা শিরু-শিরু করে—এই চৈত্র মাসেও ।
সন্ধ্যার পূর্বে সে গন্তব্য স্থানে পৌছাইয়া গেল। খনির কার্যকারিতা ও লাভালাভের বিষয় এখনও পরীক্ষাধীন, মাত্র খান চার-পাচ চওড়া খড়ের ঘর। দুইটা বড় বড। তাবু, কুলিদের থাকিবার ঘর, একটা অফিস ঘর। সর্বসুদ্ধ আটদশ বিঘা জমির উপর সব । চারিধার ঘেরিয়া ঘন, দুৰ্গম অরণ্য, পিছনে পাহাড আবার পাহাড।
মিঃ রায়চৌধুরী বলিলেন- খুব সাহস আছে আপনার তা আমি বুঝেছি, যখন শুনলাম। আপনি রাত্রে ঘোড়ায় চড়ে উমেরিয়া এসেছিলেন। ও পথে
বাত্রে এদেশের লোকও যেতে সাহস পায় না ।
অপরাজিত অষ্টাদশ পরিচ্ছেদ
অপুর এক সম্পূর্ণ নতুন জীবন শুরু হইল এ দিনটি হইতে। এমন এক জীবন, যাহা সে চিরকাল ভালবাসিয়াছে, যাহার স্বপ্ন দেখিয়া আসিয়াছে। কিন্তু কোনদিন যে হাতের মুঠায় নাগাল পাওয়া যাইবে তাহা ভাবে নাই।
তাহাকে যে ড্রিল তাবুর তত্ত্বাবধানে থাকিতে হইবে, তাহা এখান হইতে আরও সতেরো-আঠারো মাইল দূরে। মিঃ রায়চৌধুরী নিজের একটা ঘোড়া দিয়া তাহাকে পরদিনই কর্মস্থানে পাঠাইয়া দিলেন। নতুন স্থানে আসিয়া

